
NASIONAL KES POLITIK PENDIDIKAN WILAYAH

Kes positif COVID-19 menurun 20
peratus
Oleh Rafidah Mat Ruzki dan Luqman Ariff Abdul Karim - Jun 14, 2021 @ 2:53pm
bhnews@bh.com.my

PUTRAJAYA: Kementerian Kesihatan (KKM) merekodkan penurunan kira-
kira 20 peratus kes positif sepanjang tujuh hari minggu epid ke-22
berakhir Sabtu lalu, berbanding minggu epid sebelumnya.

Menteri Kesihatan, Datuk Seri Dr Adham Baba, berkata sebanyak 41,630
kes positif baharu dilaporkan sepanjang tempoh itu.

Katanya, purata kes aktif pula direkodkan sebanyak 81,461 berbanding
minggu lalu, pengurangan sebanyak 0.6 peratus.

"Pengurangan kes ini dikesan bermula minggu epid ke-21 hingga ke-23.

DISYORKAN UNTUK ANDA

"Kes kematian pula mencatatkan sebanyak 553 kematian, iaitu
pengurangan sebanyak 13.7 peratus berbanding minggu epid ke-21.

"KKM juga merekodkan sebanyak 905 kes purata yang dirawat di Unit
Rawatan Rapi (ICU), meningkat 3.9 peratus berbanding minggu
sebelumnya," katanya pada sidang media Badan Bertindak Imunisasi

COVID-19 (CITF) hari ini.

Yang turut hadir, Menteri Sains, Teknologi dan Inovasi, Khairy Jamaluddin.

Dr Adham berkata, purata kes yang memerlukan alat bantuan pernafasan
juga turut meningkat 4.1 peratus atau 454 daripada kes yang dirawat di
ICU setakat 12 Jun lalu.

Beliau berkata, KKM merekodkan peningkatan enam peratus penggunaan
katil hospital untuk rawatan pesakit COVID-19 iaitu sebanyak 11,542
digunakan di 101 hospital.

Setakat 12 Jun lalu, katanya, sebanyak 572,113 kes sudah sembuh
sepenuhnya, iaitu 87.7 peratus daripada jumlah keseluruhan kes jangkitan
COVID-19 di negara ini.

Sementara itu, beliau berkata, sebanyak 629,894 ujian COVID-19
dilakukan sepanjang minggu epi ke-23 berbanding minggu sebelumnya,
berkurangan sebanyak 11.7 peratus.

Dr Adham berkata, sebanyak 2,462 kluster direkodkan setakat 12 Jun
dengan 761 masih aktif.

"Sepanjang tujuh hari minggu epid ke-23, 154 kluster baharu dikesan
dengan 107 (69.5 peratus) berkaitan tempat kerja.

"Dalam tempoh 13 Mei hingga 10 Jun 2021, sebanyak 60 kluster
berkaitan perayaan direkodkan iaitu sebanyak 58 berkaitan Aidilfitri dan
dua berkaitan Hari Gawai," katanya.

Menteri Kesihatan, Datuk Seri Dr Adham Baba pada sidang media mengenai
perkembangan Program Imunisasi COVID-19 Kebangsaan selepas menghadiri

mesyuarat bersama Jawatankuasa Khas Jaminan Akses Bekalan Vaksin COVID-19
(JKJAV) di Putrajaya, hari ini. - Foto BERNAMA

